
Татарстан Республикасы Министрлар 

Кабинетының «Халыкны һәм территорияләрне 

гадәттән тыш хәлләрдән саклау өлкәсендә 

төбәк дәүләт күзәтчелеге турындагы 

нигезләмәне, халыкны һәм территорияләрне 

гадәттән тыш хәлләрдән саклау өлкәсендә 

төбәк дәүләт күзәтчелегенең төп һәм 

индикатив күрсәткечләрен, халыкны һәм 

территорияләрне гадәттән тыш хәлләрдән 

саклау өлкәсендә мәҗбүри таләпләрне бозу 

рискы индикаторлары исемлеген һәм аларны 

ачыклау тәртибен раслау хакында» 2021 ел,  

30 сентябрь, 930 нчы карары белән расланган 

Халыкны һәм территорияләрне гадәттән тыш 

хәлләрдән саклау өлкәсендә мәҗбүри 

таләпләрне бозу рискы индикаторлары 

исемлегенә һәм аларны ачыклау тәртибенә 

үзгәреш кертү хакында 

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Халыкны һәм территория-

ләрне гадәттән тыш хәлләрдән саклау өлкәсендә төбәк дәүләт күзәтчелеге турындагы 

нигезләмәне, халыкны һәм территорияләрне гадәттән тыш хәлләрдән саклау өлкәсендә 

төбәк дәүләт күзәтчелегенең төп һәм индикатив күрсәткечләрен, халыкны һәм терри-

торияләрне гадәттән тыш хәлләрдән саклау өлкәсендә мәҗбүри таләпләрне бозу рискы 

индикаторлары исемлеген һәм аларны ачыклау тәртибен раслау хакында» 2021 ел,  

30 сентябрь, 930 нчы карары белән (Татарстан Республикасы Министрлар 

Кабинетының 2021 ел, 30 декабрь, 1352 нче; 2023 ел, 11 июль, 810 нчы карарлары 

белән кертелгән үзгәрешләрне исәпкә алып) расланган Халыкны һәм территорияләрне 

гадәттән тыш хәлләрдән саклау өлкәсендә мәҗбүри таләпләрне бозу рискы 

индикаторлары исемлегенә һәм аларны ачыклау тәртибенә, 1 пунктны түбәндәге 

редакциядә бәян итеп, үзгәреш кертергә: 

«1. Төбәк дәүләт күзәтчелеген гамәлгә ашырганда түбәндәге мәҗбүри таләпләрне 

бозу рискы индикаторлары билгеләнә: 

а) 180 календарь көн эчендә химик куркыныч объектлар янында урнаша торган 

химик зарарлану мөмкинлегенә ия зоналар чикләре тирәсендәге территориядәге 

контрольдә тотылучы зат хезмәткәрләренең штат санын 20 процентка һәм аннан 

күбрәк арттыру турында мәгълүмат булганда (әлеге 180 календарь көн эчендә алар 

контрольдә тотылучы зат хезмәткәрләрен тәэмин итү өчен индивидуаль саклану 

чаралары запаслары (резервлары) санын арттыру турында белешмә булмаганда); 

б) 180 календарь көн эчендә алар контрольдә тотылучы зат хезмәткәрләрен 

тәэмин итү өчен индивидуаль саклану чаралары запаслары (резервлары) санын тутыру 

турында белешмә яки контрольдә тотылучы зат хезмәткәрләренең штат санын исәптән 

төшерелгән һәм (яки) утильләштерелгән индивидуаль саклану чаралары санына тигез 

яки аннан күбрәк күләмдә кыскарту турында белешмә булмаганда, контрольдә 

тотылучы зат тарафыннан индивидуаль саклану чараларын исәптән төшерү һәм (яки) 

утильләштерү турында мәгълүмат булганда; 

в) гадәттән тыш хәлләрне кисәтү һәм бетерү бердәм дәүләт системасының көн дә 

идарә итү органнарыннан контроль объектында әйләнә-тирәдәгеләргә куркыныч яный 

торган, гадәттән тыш хәл барлыкка килүне китереп чыгармаган ут (янгын), авыру 

(эпидемия), һәлакәт килеп чыгуга һәм таралуга бәйле хәлләр турында мәгълүмат алу; 

г) «Белем турында һәм (яки) квалификация турында документлар, уку турында 

документлар хакында белешмәләр федераль реестры» федераль мәгълүмат 

системасында соңгы узу датасыннан 5 ел үткәннән соң контрольдә тотылучы затның 

җитәкчесе һәм (яки) хезмәткәрләре булган затларның һәм беренче эш елы дәвамында 

беренче тапкыр вазыйфага билгеләнгән затларның төп һөнәри белем бирү 

программалары буенча гадәттән тыш хәлләрдә эш итүләргә әзерлек узуын раслый 

торган тиешле документлар алу турында белешмәләр булмау; 

д) соңгы үткәрү датасыннан 1 ел узганнан соң контрольдә тотылучы зат 

тарафыннан 8 сәгатькә кадәр бара торган янгыннан саклау буенча махсус укулар 

(күнекмәләр ясау) һәм объект күнекмәләре үткәрелү турында белешмәләр булмау 

хакында мәгълүмат булу.». 

 

 

 

Татарстан Республикасы 

Премьер-министры  А.В.Песошин 


